
Strateški program 3.3. Unapređenje sistema upravljanja 

kvalitetom 

1 

Strateški program 3.4. Educiranje javnosti vezano za postupak 

prijavljivanja korupcije i zaštitu prijavitelja korupcije i promocija 

antikorupcijskih aktivnosti 

3 

Strateški program 3.5. Antikorupcijske edukacije u odgojno-

obrazovnom procesu 

3 

UKUPNO  18 

STRATEŠKI CILJ 4. 

UNAPREĐENJE INFORMACIONOG SISTEMA UREDA 

Strateški program 4.1. Unapređenje Modula II - Elektronski plan 

integriteta 

2 

Strateški program 4.2. Unapređenje baza podataka Ureda 5 

Strateški program 4.3. Integracija eksternih baza podataka od 

relevantnih institucija u Informacioni sistem Ureda 

2 

UKUPNO 9 

UKUPNO AKTIVNOSTI 47 

Ministarstvo za rad, raseljena lica i izbjeglice 

Kantona Sarajevo 
Na osnovu čl. 66. st. (1) i (2) i 68. stav (3) Zakona o 

organizaciji organa uprave u Federaciji Bosne i Hercegovine 

("Službene novine Federacije BiH", broj 35/05), čl. 12., 13. i 

170. Zakona o socijalnoj zaštiti, zaštiti civilnih žrtava rata i 

zaštiti porodice sa djecom ("Službene novine Kantona 

Sarajevo", broj 38/14 - Prečišćeni tekst, 38/16, 44/17, 28/18, 

52/21 i 40/22), ministrica za rad, socijalnu politiku, raseljena 

lica i izbjeglice Kantona Sarajevo, donosi 

INSTRUKCIJU 
O IZMJENAMA INSTRUKCIJE O IZNOSIMA 

NOVČANIH DAVANJA PO ZAKONU O SOCIJALNOJ 

ZAŠTITI, ZAŠTITI CIVILNIH ŽRTAVA RATA I 

ZAŠTITI PORODICE SA DJECOM 

Član 1. 

(Izmjena člana 4.) 

U Instrukciji o iznosima novčanih davanja po Zakonu o 

socijalnoj zaštiti, zaštiti civilnih žrtava rata i zaštiti porodice sa 

djecom ("Službene novine Kantona Sarajevo", broj 13/24) u 

poglavlju 

IV - ZAŠTITA PORODICE SA DJECOM član 4. 

mijenja se i glase: 

Član 4. 

(1) Dodatak na djecu 

a) Iznos dodatka na djecu (7% od prosječne neto plaće, 

član 136. stav (3) Zakona) 56,00 KM, 

b) Iznos uvećanog dodatka na djecu, za svako dijete 

(član 136. stav (4) Zakona) 84,00 KM, 

c) Iznos uvećanog dodatka na djecu za troje ili više 

djece, za svako dijete (član 136. stav (5) Zakona) 

61,60 KM, 

d) Iznos uvećanog dodatka na djecu (član 136. st. (4) i 

(5) Zakona) 92,40 KM. 

(2) Dječiji dodatak za vrijeme redovnog studiranja 

a) Ukupni mjesečni prihod po članu zajedničkog 

domaćinstva kao uslov za ostvarivanje prava na 

dječiji dodatak za vrijeme redovnog studiranja ne 

prelazi 40% najniže plaće u Federaciji Bosne i 

Hercegovine (član 141. stav (1) Zakona) 400,00 

KM, 

b) Iznos dječijeg dodatka za vrijeme redovnog 

studiranja (član 141. stav (2) Zakona) 190,00 KM. 

(3) Naknada plaće ženi - majci u radnom odnosu 

a) Naknada plaće ženi-majci u radnom odnosu (član 

149. stav (1) Zakona) - 480,00 KM, s tim da ne 

može biti manja od najniže plaće u Federaciji Bosne 

i Hercegovine, a prema Odluci o iznosu najniže 

plaće za 2025. godinu ("Službene novine Federacije 

BiH", broj 104/24) najniža plaća za period 

01.01.2025. do 31.12.2025. godine utvrđena je u 

iznosu od 1.000,00 KM, 

b) Naknada plaće ženi-majci u radnom odnosu (član 

149. stav (2) Zakona) 240,00 KM, 

c) Naknada plaće ženi-majci u radnom odnosu (član 

153. stav (1) Zakona) 240,00 KM, 

d) Naknada plaće ženi-majci koja rodi mrtvo dijete ili 

dijete umre prije isteka porodiljskog odsustva 

ostvaruje se u iznosu naknade plaće ženi-majci koju 

ostvaruje i dodatne pomoći na ime brige i njege 

djeteta, 

e) Na iznos naknade plaće ženi - majci u radnom 

odnosu koju ostvaruje, uplaćuju se doprinosi za 

PIO/MIO, zdravstvo i osiguranje od nezaposlenosti, 

te poreske obaveze u skladu sa Zakonom. 

(4) Dodatna pomoć na ime brige i njege djeteta ženi - 

majci u radnom odnosu 

a) Žena-majka u radnom odnosu koja ostvari pravo na 

naknadu plaće, bez podnošenja zahtjeva ostvaruje 

pravo na dodatnu pomoć na ime brige i njege djeteta 

koja ne može biti manja od iznosa razlike prosječne 

plaće u Federaciji Bosne i Hercegovine za prethodnu 

godinu i iznosa naknade plaće. Prosječna plaća u 

Federaciji Bosne i Hercegovine za prethodnu godinu 

utvrđuje se na osnovu posljednjeg objavljenog 

statističkog podatka Federalnog zavoda za statistiku 

za prethodnu godinu, koji prema Saopćenju o 

prosječnoj isplaćenoj mjesečnoj neto plaći 

zaposlenih u Federaciji Bosne i Hercegovine za 

2023. godinu ("Službene novine Federacije BiH", 

broj 15/24) iznosi 1.261,00 KM. 

- dodatna pomoć na ime brige i njege djeteta 

(član 149. stav (1) Zakona) 261,00 KM, 

- dodatna pomoć na ime brige i njege djeteta 

(član 149. stav (2) Zakona) 1.021,00 KM, 

- dodatna pomoć na ime brige i njege djeteta 

(član 153. stav (1) Zakona) 1.021,00 KM. 

(5) Novčana pomoć nezaposlenoj porodilji 

a) Novčana pomoć nezaposlenoj porodilji isplaćuje se 

u visini 55% najniže plaće u Federaciji Bosne i 

Hercegovine (član 19. Zakona o materijalnoj podršci 

porodicama s djecom u Federaciji Bosne i 

Hercegovine) 550,00 KM. 

(6) Dodatna pomoć na ime brige i njege djeteta 

nezaposlenoj porodilji 

a) Nezaposlena porodilja koja ostvari pravo na 

novčanu pomoć, ima pravo na dodatnu pomoć na 

ime brige i njege djeteta koja ne može biti manja od 

iznosa razlike prosječne plaće u Federaciji Bosne i 

Hercegovine za prethodnu godinu i iznosa novčane 

pomoći 711,00 KM, 

b) Nezaposlena porodilja koja rodi mrtvo dijete ili 

dijete umre u toku korištenja prava na novčanu 

pomoć nezaposlenoj porodilji ili prava na dodatnu 

pomoći na ime brige i njege djeteta ima pravo-iznos 

propisan za dodatnu pomoć na ime brige i njege 

djeteta 711,00 KM . 

(7) Jednokratna pomoć za opremu novorođenog djeteta 

(50% prosječne neto plaće) 400,00 KM 

(8) Dodatna novčana pomoć na ime prehrane djeteta 

ne može biti manja od 8% prosječne neto plaće i iznosi 

64,00 KM. 

(9) Smještaj djece u ustanovama predškolskog odgoja 

Visina prihoda po članu domaćinstva vezano za 

ostvarivanje prava na subvencioniranje troškova boravka 

djeteta u predškolskoj ustanovi (35% prosječne neto plaće) 

280,00 KM. 

(10) Zdravstvena zaštita korisnika dodatka na djecu ili dječijeg 

dodatka 20,00 KM. 

(11) Zdravstvena zaštita po prijavljenom djetetu iz člana 146. 

Zakona 20,00 KM. 

Član 2. 

(Prelazna odredba) 

Ostali dio teksta Instrukcije o iznosima novčanih davanja 

po Zakonu o socijalnoj zaštiti, zaštiti civilnih žrtava rata i zaštiti 

porodica sa djecom ("Službene novine Kantona Sarajevo", broj 

13/24) ostaje nepromijenjen. 

Član 3. 

(Stupanje na snagu) 

Ova instrukcija stupa na snagu narednog dana od dana 

objavljivanja u "Službenim novinama Kantona Sarajevo", a 

primjenjivat će se od 01.01.2025. godine. 

Broj 13-02-2647/25 

06. marta 2025. godine 

Sarajevo 

Ministrica 

Enda Pavić Pečenković, s. r. 

 

Ministarstvo privrede Kantona Sarajevo 
Na osnovu člana 66. st. 1. i 2. Zakona o organizaciji 

organa uprave u Federaciji Bosne i Hercegovine ("Službene 

novine Federacije BiH", broj 35/05) i člana 18. stav (2) Zakona 

o novčanim podsticajima u poljoprivredi i ruralnom razvoju na 

području Kantona Sarajevo ("Službene novine Kantona 

Sarajevo", broj 10/24), ministar privrede Kantona Sarajevo 

donosi 

PRAVILNIK 
O IZMJENAMA I DOPUNAMA PRAVILNIKA O 

MJERAMA NOVČANIH PODSTICAJA, USLOVIMA ZA 

OSTVARENJE NOVČANIH PODSTICAJA I POSTUPKU 

ZA OSTVARENJE PRAVA NA NOVČANE 

PODSTICAJE U POLJOPRIVREDI I RURALNOM 

RAZVOJU 

Član 1. 

(Izmjena člana 14.) 

U Pravilniku o mjerama novčanih podsticaja, uslovima za 

ostvarenje novčanih podsticaja i postupku za ostvarenje prava 

na novčane podsticaje u poljoprivredi i ruralnom razvoju 

("Službene novine Kantona Sarajevo", broj 51/24) u članu 14. 

tačka b) mijenja se i glasi: 

"b) proizvodnja povrća u zatvorenom prostoru za po 

vrtlarske kulture: 

1) paradajz kupovina i sjetva deklarisanog 

sjemena u minimalnoj količini od 0,15 kg/ha 

odnosno minimalno 25.000 sjemenki po 

hektaru, ili kupovina i sadnja presadnica 

25.000 komada/ha; 

2) papriku kupovina i sjetva deklarisanog sjemena 

u minimalnoj količini od 0,30 kg/ha odnosno 

minimalno 33.000 sjemenki po hektaru, ili 

kupovina i sadnja presadnica 30.000 

komada/ha; 

3) krastavac kupovina i sjetva deklarisanog 

sjemena u minimalnoj količini od 1 kg/ha 

odnosno minimalno 22.000 sjemenki po 

hektaru, ili kupovina i sadnja presadnica 

25.000 komada/ha; 

4) patlidžan kupovina i sjetva deklarisanog 

sjemena u minimalnoj količini od 0,12 kg/ha 

odnosno minimalno 25.000 sjemenki po 

hektaru, ili kupovina i sadnja presadnica 

23.000 komada/ha; 

5) mladi luk kupovina i sadnja sadnog materijala 

u minimalnoj količini od 700 kg/ha; 

6) špinat kupovina i sjetva deklarisanog sjemena 

u minimalnoj količini od 10 kg/ha odnosno 

minimalno 1.000.000 sjemenki po hektaru; 

7) salatu kupovina i sjetva deklarisanog sjemena u 

minimalnoj količini od 0,15 kg/ha odnosno 

minimalno 120.000 sjemenki po hektaru ili 

kupovina i sadnja presadnica 15.000 

komada/ha.". 

Član 2. 

(Izmjena i dopuna člana 27.) 

(1) U članu 27. u stavu (3) u tački k) interpunkcijski znak 

"tačka" zamjenjuje se interpunkcijskim znakom "zarez". 

(2) U stavu (3) iza tačke k) dodaje se tačka 1) koja glasi: 

"1) rasipač mineralnog đubriva.". 

Član 3. 

(Izmjene člana 53.) 

(1) U članu 53. u stavu (1) u tački c) podtačka 3) mijenja se i 

glasi: 

"3) da ispunjava ostale uslove iz Odluke o držanju stoke 

na području Kantona Sarajevo ("Službene novine 

Kantona Sarajevo", broj 17/16);". 

(2) U stavu (1) tačka e) se briše. 

(3) Stav (2) mijenja se i glasi: 

"(2) Kao dokaz da ispunjava posebne uslove iz stava (1) tač. 

a), b) i d) ovog člana podnosilac zahtjeva dostavlja: 

a) potvrdu o provedenim obaveznim mjerama izdatu od 

nadležne veterinarske organizacije, 

b) potvrdu koja je data u Prilogu 2 ovog pravilnika.". 

(4) Stav (4) mijenja se i glasi: 

"(4) Podnosilac zahtjeva za podršku u pčelarstvu izuzet je od 

ispunjavanja uslova iz stava (1) tač. c) i d) ovog člana, te 

ne dostavlja potvrdu koja je data u Prilogu 2 ovog 

pravilnika, već potvrdu iz Priloga 3 ovog pravilnika.". 

Član 4. 

(Izmjene člana 58.) 

(1) U članu 58. u stavu (1) u tački b) riječ: "mušku" se briše. 

(2) Stav (4) se briše. 

Član 5. 

(Izmjena člana 76.) 

U članu 76. stav (4) mijenja se i glasi: 

"(4) Podnosilac zahtjeva je dužan dostaviti potvrdu koja je 

data u Prilogu 2 ovog pravilnika.". 

Član 6. 

(Izmjene člana 78.) 

(1) U članu 78. u stavu (2) u tački b) podtačka 3) mijenja se i 

glasi: 


